«Мен таңдаған мамандық»
«Мұғалімдік мамандық – бұл адамтану, адамның күрделі және қызықты, шымшытырғы мол рухани жан дүниесіне үңіле білу. Педагогикалық шеберлік пен педагогикалық өнер – ол даналықты жүректен ұғу болып табылады», -деп атап көрсетеді В.А. Сухомлинский.
        Мамандық таңдау әр адамның өміріндегі маңызды қадам, өйткені мамандық өзінің болашақ тағдырын анықтайды. Бірақ қандай мамандық таңдау керек? Деген кезде мен көп ойландым. Қандай мамандық дұрыс болады? деп. Ойлана келе өзім үшін менің мамандығым, ең алдымен, маған ұнайтын және бастысы бір жақсы пайда келтіретіндей болуы керек деп шештім. Ал мұндай мамандық біріне мұғалімдік жатады, ал мұғалімдік ішіндегі ең керемет мамандық – ол дефектология мамандығы. Сол себептен мен - дефектолог мамандығын таңдадым.  Дефектолог мамандығын тандап 2015 жылы Қ.Жұбанов атындағы АӨМУ оқуға түсіп, оқуымды ойдағыдай оқып, мамандығымды иелендім. 2018 жылы қазан айынан бастап «Ақбота» сөйлеу тілінде күрделі бұзылыстары бар және көру қабілеті бұзылған балаларға арналған арнайы балабақшаға» логопед болып орналастым. Бірақ, «көру қабілеті бұзылған балаларға» арналған топтарда логопед болып істедім. Шыны керек, университетте бізге нақты тифлопедагог мамандығы туралы айтып, оны оқытқан жоқ, әрі бізде аса қызыққан жоқпыз. Бәрінің ойында, бәріне белгілі логопед мамандығы болды. Менде, сол сияқты тек логопед мамандығы туралы біліп келдім. Алайда, көру қабілеті бұзылған балаларға арналған топтарда жұмыс жасағандықтан, тифлопедагогика туралы біліп, оларға сабақ беруді үйрену қажет еді. Бастапқы жылы тек логопед болып, бақылап қарап үйреніп жүрдім. Одан кейін балабақша меңгерушісі мен әдіскері маған «тифлопедагог маманы болып жұмыс жаса, ол өте жақсы, әрі қызықты, өте ерекше мамандық» екенін айтып, мені осы  мамандық бойынша үйретіп, оқытты.
Тифлопедагог ретінде облыстық балабақшаға ауысқаннан бері жұмыс жасай бастадым. Арнайы түзету оқу қызметтерін жүргіздім: «Көру түйсігі», «Кеңістікті бағдарлау», «Әлеуметтік-тұрмыстық бағдарлау» және жеке сабақтар. Бірақ білімім де, тәжірибем де аз болды. Көп қиналдым, жыладым, тифлопедагог болып жұмыс жасағым да келмеді, өйткені тифлопедагог маманын әлі де дұрыс түсіне алмай жүрдім. Қателіктерім көп болды. Балалардың көру қабылдауын ажыратып, олардың қандай ем алатыны, ем түрлерін, визустарын білмей жұмыс істеп, көп қателік жібердім. Балабақша меңгерушісі Жансая Жұмабергенқызы мен әдіскері Гүлжан Клышпаевна қайта-қайта тексеріп, түсіндіріп, қалай жұмыс жасау керектігін үйретті. Солай ақырындап түсініп, ізденіп менде үйрене бастадым. Ал, қазіргі таңда, маған тифлопедагогика мамандығы өте қызықты мамандық, ізденіп, оқып, үйрене бергім келеді. Тіпті, логопед мамандығына қызықпайтын болдым. Барлығы балабақша меңгерішусі мен әдіскерінің арқасында, маған сенім артып, үйретіп, көмектесіп, жол көрсеткендеріне.
Біздің балабақшада қазіргі таңда  Жансая Жұмабергенқызының арқасында «Амблиокор» өте керемет ем жүргізетін аппарат бар. Сонымен қатар, амблиотренер, синноптофор орналасқан. Біздер қазір ортоптист-дәрігермен бірге тифлопедагог болып балаларға арналған көз емдері түрлерін, не үшін жүргізілетінін, көз жаттығулары түрлерін білеміз. Балалардың визустарын біліп, амблиотренер арқылы плеоптикалық ем түрін жүргіземіз. Визустарына, көру қабылдауларына, ем түрлеріне сәйкес дидактикалық ойындар, тапсырмалар дайындаймыз. Балалармен жеке жұмыс жүргізіп, ай сайынғы нәтижелерін қарап отырамыз.
[bookmark: _GoBack]        Қорыта айтқанда, өзіндік қиындықтарымен, өзіндік сабақтарымен, тәжірибелерімен болған бұл мамандық менің жыл сайынғы білімімді арттырып, білікті маман болуыма өсуіме көмегін тигізуде.
